
1. Вовед 

Овој дел од материјалот ги сумира деталите за емисиите во 
површинските води. 

Рудничките и флотациските активности не создаваат директно 
отпадни води. Во однос на води кои потекнуваат од локацијата на 
инсталацијата, според направена идентификација состојбата е 
следна: 

• Комунални отпадни води кои се создаваат од стандардни 
комунални активности на вработени во инсталацијата 
(санитарни чворови, води од кујна и сл.) – емисиона точка ВЕ-
1, 

• Води кои истекуваат од локацијата на рудникот, рудничкото 
јаловиште и хидројаловиштето како резултат на контактот на 
рудата и јаловината со атмосферските врнежи и површинските 
води, – емисиона точка ВЕ-2. 

2. Емисии во површинските води 

Дополнување: 

Ситуација со одлагалиште на рудничка јаловина и раскривка 

До крајот на 2011 година, атмосферските врнежи паднати на 
телото на одлагалиштето за рудничка раскривка и јаловина 
минуваа низ него и по пат на неколкуте суводолици на теренот 
(Јасенов дол, Бучимски дол), се влеваа во Тополничка, односно во 
Маденска река. На тој начин атмосферските води вршеа природно 
лужење (извлекување) на бакарот од ова одлагалиште кој потоа со 
влевање на овие води во површинските водотеци завршуваше во 
нив. Долгогодишниот проблем е евидентиран од страна на 
операторот и надлежните органи, поради што во 2010 година 
преку заеднички проект на операторот, МЖСПП и УНДП беа 
спроведени активности за привремено решавање на проблемот. 
Во 2011 година, преку инвестиција на операторот, проблемот е 
решен со конечно и долгорочно решение. Детали за привременото 
и конечното решение се дадени во Прилог VIII. 

Ситуација со хидројаловиште 

Водите кои се формираат на локацијата на хидројаловиштето се 
дренажните води од оваа локација кои се прифаќаат преку 

постоечкиот дренажен тепих на хидројаловиштето и преку 
колектор се собираат на тој начин формирајќи ја Тополничка река.  

 

Слика Ситуација со површински води на поширока локација на Бучим (состојба до 

2011 год.) 

Слика Ситуација по комплетирање на УНДП проект  

Со комплетирање на УНДП активностите, дренажните води кои 
потекнуваат од одлагалиштето за рудничка раскривка и јаловина преку 
неколку брани и езера се прифаќаат и преку посебна цевоводна структура се 
транспортираат на хидројаловиште. Ова претставуваше привремено 
решение за долгогодишниот проблем на загадување на површинските води 
во околината на Бучим. 

Со изградба на новиот погон/инсталација за производство на катоден 
бакар, операторот Бучим имплементираше конечно и долгорочно решение 
за проблемот. Со ова решение, одлагалиштето за рудничка раскривка и 
јаловина се оросува со слаба сулфурна киселна преку нејзино апликација со 
посебна капка-по-капна мрежа, по што дренажните води се собираат во 
неколку специјало конструирани езера. На тој начин, одлагалиштето 
подлегнува на контролирано лужење за да се исцрпи целата содржина на 
бакар, која потоа преку посебен процес/инсталациа се искористува и се 
произведува чист катоден бакар. На тој начин предвидено е со ова решение 
да се исцрпат сите количества на бакар од ова одлагалиште и  да реши 
целосно проблемот со контаминацијата на површинските води. 

ДПТУ Бучим редовно врши мониторинг на емисиите од оваа точка. 
Резултати од последниот извештај за хемиски анализи на примероци 
од оваа емисиона точка се дадани во Додаток 1 од овој прилог  

Дополнување: 

Ситуација со комунални отпадни води 

До почеток на 2012 година, комуналните отпадни води од целата 
локација на ДПТУ Бучим беа испуштани низ суводолиците на 
локацијата, при што заедно со атмосферските води завршуваа во 
Тополничка, односно Маденска река.  Со имплементација на една од 
активностите на оперативниот план, ДПТУ Бучим набави 
пречистителна станица за третман на сите комунални отпадни 
води од оваа инсталација. Со примена на ова решение, сите 
комунални отпадни води преку посебен канализационен систем се 
прифаќаат и одведуваат од оваа пречистителна станица на 
третман. По третманот, водите од пречистителната станица 
се испуштаат во една од суводолиците на локацијата (суводолица 
Трска) која се влева во Тополничка река, како краен реципиент. 
Согласно законските обврски, ДПТУ Бучим ќе врши редовно 
следење на квалитетот на водите по третманот во 
пречистителната станица. 

Слика Локација на емисиони точки ВЕ-1 (комунални отпадни води) и ВЕ-2 
(колектор од хидројаловиште) 

Додаток 1 Извештај од хемиски испитувања на мостри од емисиона точка ПЕ-1 
(одговара на ПВ1 од извештајот) 

